
Kommunestyret 14.12.2017
(Saka er drøftingssak i ADMU 09.11.17)

Budsjett, økonomiplan og handlingsprogram 2018-2021

Vedlegg:
Rådmannen sitt framlegg til budsjett 2018 og økonomi-/handlingsplan 2018-2021 ligg 
tilgjengeleg på kommunen si heimeside. Det same gjeld dokumentet "Alternative kutt og 
uprioriterte tiltak". Desse to dokumenta må lastast ned som eigne dokument.  

Vedlagt fylgjer innspel frå Nissedal fellesråd. 

Fakta i saka:
Rådmannen legg med dette fram sitt forslag til budsjett for 2018 og økonomi- og handlingsplan 
2018-2021. Formannskapet handsamer dette forslaget i to rundar før dei legg fram si innstilling 
til kommunestyret, som vedtek budsjett og økonomi-/handlingsplan den 14.12.17. 

Ved saka fylgjer og ein oversikt over dei tiltak/behov som har vore vurdert , men som det ikkje 
er funne rom for å innarbeide i budsjett/økonomiplan.

Det vert og synleggjort alternative tiltak for å redusere driftsnivået på dei ulike tenesteområda. 
Mange av desse tiltaka bør utgreiast nærare, før dei eventuelt vert innarbeidd i budsjettet. Ei 
full utgreiing av alle tiltak som er omtalt ville gje eit svært omfattande dokument.    

Det vert søkt å oppnå at budsjett/økonomiplan og handlingsprogrammet er i fullt samsvar med 
kvarandre og i størst mogleg grad integrert med kvarandre. Dette for å stette kommunelova sitt 
krav om at "Kommunstyrets eller fylkestingets prioriteringar, samt de målsettinger og premisser 
som årsbudsjettet bygger på, skal komme tydeleg fram." 

Tala vert kommentert i sjølve budsjett-dokumentet og vert derfor ikkje fullt ut 
gjengitt/kommentert i saksutgreiinga.  

Vurdering:
Driftsbudsjettet:

Økonomisk oversikt drift:
Denne syner eit negativt netto driftsresultat på kr 4.867.000. Framlagt budsjett har eit negativt 
netto driftsresultat på 2,7%. Med andre langt unna målet på 1,75%. Ein stor del av årsaken til 
dette er at VA-gebyr er redusert slik at ein skal "tære" på opparbeidde sjølvkostfond.

Sentrale inntekter/utgifter:
Skatt/rammetilskot (frie inntekter) aukar med omlag 4,6%. Ved å taka omsyn til at deflator 
(vekta snitt av løns- og prisvekst) er berekna til 2,6% gir dette ein realvekst i frie inntekter på 
2% (som utgjer omlag 2 mill.). Dette er ei svært bra utvikling, faktisk best i Telemark i høve til 
frie inntekter. Bakgrunnen er auke i folketal (opp 32 personar sidan frå 01.07.16 til 01.17.17), 
samansetning av befolkning i kommunen og full utteljing på distriktstilskotet (utgjer ein vekst på 
0,5 mill.).  

På skatteinntekter er det lagt inn ein vekst på 2,4%, som er i tråd med kva statsbudsjettet legg 
opp til på nasjonalt nivå. Med utgangspunkt i utvikling i skatteinntekter i 2017 kan dette seiast å 
vere optimistisk, men på den annen side er det tatt utgangspunkt i budsjettert inngang i 2017, 
som då gir eit godt utgangspunkt for vekst.  

Som i budsjettet for 2017 går eigedomsskatt på kraftverk ned. Jf. liste for 
eigedomskattegrunnlag for 2018 utgjer nedgangen 1,25 mill. Men for eigedomsskatt samla er 
nedgangen frå 2017 til 2018 0,7 mill., jf. opphavleg budsjett 2017. Nedgangen i eigedomsskatt 
for kraftverk har sin årsak i lågare pris på straum over tid. Verdisetjing på kraftverk skjer på 
bakgrunn av produksjonsmengde og straumpris. Dette bygger på eit snitt siste 5 år. På 
bakgrunn av at straumprisen i fleire år har vore låg, har inntektene her gått ned dei siste åra. I 
2015 var inntektene på eigedomsskatt næring og verk&bruk 10,8 mill. I 2018 vert det 
budsjettert med 7,5 mill. med andre ord ein nedgang i inntekter på 3,3 mill. på desse åra. 

Skattesats på eigedomskatt er tilrådd uendra, 7 ‰ på næring, verk&bruk, 2‰ på hus/hytter. 

Det er lagt til grunn eit rentenivå på omlag dagens nivå i heile 2018. Det vil seie ei rente på 
innlån på omlag 1,5%.  

I høve til integreringstilskot er det lagt til grunn at ingen flyktningar blir busett i kommunen i 
2018. Ved å ta med dei som blir busett mot slutten av 2018, gir dette eit integreringstilskot på 
11,7 mill.  

For å få balanse i budsjettet er det då budsjettert med å bruk 1,5 mill. av fond. Dette kan sjåast 
opp mot utbetring av tak på kommunehus (0,3 mill.), som er å sjå som ei "ein-gongstiltak". I 
tillegg må ein ha i minne at kommunen mottek 14 flyktningar i slutten av året som utløyser 
2,6 mill. i tilskot, og i liten grad medfører utgifter i 2017. Etablering av tilbod til desse og andre 
allereie busette flyktningar gir ein høgare aktivitet ein periode, som vert tilrådd (dels) avvikla i 
løpet av planperioden att. Men som det går fram av økonomiplanen, så er det økonomiske 
utfordringar i vente i åra som kommer.   

Kommentarar til kvart rammeområde/eining:   

Generelt:
På oversikten i budsjettdokumentet går alle endringar av ramme fram. Endringar knytt til vedtak 
fatta i løpet av 2017 (i tertialkontrollar eller eigne vedtak) blir i liten grad kommentert. Vedtak 

fatta nå i samband med budsjett 2018 står under overskrifta "Tiltak" på oversikten 
rammeendringar. 

Lønsvekst frå 2017 til 2018 er berekna til 3%. Av dette er overheng/lønsglidning berekna til 
1,8% og inngår i lønsbudsjettet til kvar eining. Lønsvekst på 1,2% i 2018 er budsjettert på felles 
lønspott på 1,5 mill. under felles, og blir fordelt når lønsoppgjeret er klart. 1,5 mill. er ein auke 
på 0,4 mill. Dette er ein moderat vekst med tanke på at 2018 er eit hovudoppgjer. 

På driftspostar er det lagt til grunn ein prisvekst på 1,6%. Dette utgjer kr 560.000. På einingar 
som har eit nettobudsjett på mellom 10-20 mill. er det lagt inn ein reduksjon av driftspostar på 
kr 25.000 (gjeld felles, barnehage og teknisk). På einingar som har eit nettobudsjett på over 20 
mill. er det lagt inn ein reduksjon av driftspostar på kr 50.000 (gjeld skule, omsorg, helse og 
habilitering). Totalt utgjer dette eit kutt i ramme på kr 225.000, som til ein viss grad "et opp" 
kompensasjon for prisvekst. Dette er i realiteten det ein kan kalle "ostehøvel-kutt". Dette går 
fram under einingane med teksten "generelt kutt av driftspostar".
      

Felles:
Kommunen har nå i ein 3-årsperiode busett flyktningar. Det nærmar seg nå at 
introduksjonsprogrammet nærmar seg slutten for fleire av flyktningane. Det er då viktig at ein 
har tilbod/verkemedel å nytte for dei som ikkje har kome over i ordinært arbeid/utdanning. I 
tillegg er det og andre grupper av innbyggarar som har problem med å få innpass i 
arbeidsmarknaden. Kommunen sette i gong tiltaket "Re-start" for eit par år sidan og har gode 
erfaringar med dette tiltaket. Men ein ser for seg at ein må utvide spekteret for tiltak noko, for å 
motverke at flyktningar og andre som kan ha problem med å kome inn i ordinært 
arbeid/utdanning. Kommunen som, som største arbeidsgjevar i kommunen, bør ha gode 
moglegheiter til å bruke eigen organisasjon til å skape praksisplassar, lærlingplassar eller 
andre tiltak som gir desse gruppene ein kompetanseheving som vil gje ein større moglegheit til 
å kome inn på arbeidsmarknaden. Det kan sjølvsagt vere aktuelt å inngå samarbeid med andre 
arbeidsgjevarar i kommunen. Organisering/innhald i dette prosjektet er ikkje avklart og ein vil 
kome attende til dette. Men det er viktig at det er gitt eit økonomisk handlingsrom for at dette 
kan lykkas og det er derfor avsett 0,5 mill. til dette prosjektet. Dette er førebels sett under felles, 
men det kan sjølvsagt vere at ansvar for gjennomføring av dette prosjektet blir plassert under 
andre rammeområde (t.d. NAV, næring). 

KS har invitert/oppmoda alle kommunar til å delta i eit digitaliseringsprosjekt. For Nissedal er 
"biletten" til deltaking i dette prosjektet kr 30.000. 

Under felles vert det avsett ein pott som vert nytta til ulike kompetansetiltak, som t.d. 
vidare-/etterutdanning. Det er gjerne tiltak som krev litt meir enn det einingane klarer å dekke 
inn i sitt driftsbudsjett som vert dekka av denne potten, som vert disponert av AMU. Denne er 
tilrådd redusert med kr 50.000 til kr 300.000. Dette vil medføre at høve til tilsette for å få 
gjennomført vidare-/etterutdanning blir redusert.  

Overføringar til Fellesrådet ligg under felles. Fellesrådet planlegg utviding av kyrkjegard og 
opparbeiding av parkeringsplass. Dette er eit investeringsprosjekt berekna til kr 760.000. 
Renter/avdrag på eit slik låneopptak utgjer kr 49.000. Det vert tilrådd at overføring til 
Fellesrådet vert auka tilsvarande og kommunen aksepterer at Fellesrådet tar opp eit slik lån. 

I høve til mottatt budsjett frå som er vedteke av konsesjonskraftstyret frå september, gir ein 
nedgang i konsesjonskraftinntektene på i overkant av 1 mill. Men i oktober er det motteke nye 
prognoser frå sekretær i konsesjonskraftstyret som seier at inntektene frå konsesjonskraft kan 
bli opp mot nivå i 2017 (ned kr 177.000 i høve til 2017). Dette prognosematerialet skal 
handsamast av konsesjonskraftstyret i desember, men det er valt å legge denne siste prognosa 
til grunn for budsjettet for 2018. 

Generelt kutt av driftspostar på kr 25.000. 

Skule: 
Det er lagt inn kutt av ei 50% lærarstilling frå 01.08.18. Dette utgjer kr 126.000 i 2018 og 
kr 303.000 i heilårsverknad. Ved å setje verknadstidspunkt til 01.08. gjer til at dette kan 
innarbeidas når timeplanen for skuleåret 2018/2019 skal utarbeidas. Konsekvensen at ei slik 
reduksjon er høgst truleg i høve til tilpassa opplæring. 

På bakgrunn av busetjing av flyktningar i Kyrkjebygda er det trong for auke av lærarressurs på 
Kyrkjebugda skule (10 timar i veka, 38,5% stilling). Dette utgjer ein auke i utgifter på 
kr 260.000. Det er to flyktningeborn som skal byrje i skulen. Denne ressursen må og dels sjåast 
i samanheng med behovet for auke i barnehagen. 

På vaksenopplæringa pr. oktober 17 elevar. Ved den busetjinga som skjer i månadskiftet 
nov./des. blir det 6 nye elevar. Det er då trong for å auke med 9 undervisningstimar (42,3% 
stilling) for vårhalvåret. 7/12 av 42,3% stilling utgjer kr 166.000. Det er og behov for diverse 
utstyr til vaksenopplæringa, PC-ar, iPad-ar, pultar/stolar, white-boards, til saman kr 80.000. 
Dette dels på bakgrunn av den busetjinga som skal skje, men og eit etterslep i høve til allereie 
busette flyktningar. I tillegg kjem og skyss til vaksenopplæring for dei 4 vaksne som blir busett i 
Kyrkjebygda. Dette utgjer kr 54.000 i årlege utgifter.    

Oppholdsbetaling SFO har ikkje vore justert på eit par år. Nivå på desse gebyra ligg kring 
landssnitt (jf. 2016-tal). Det vert derfor tilrådd å auke SFO-gebyr med 5%. Utgjer auke i 
inntekter på kr 25.000. 

Generelt kutt i driftspostar på kr 50.000. 

Barnehage:      
Busetjing av flyktningar i Kyrkjebygda gir og behov for å auke kapasiteten i barnehagen. Det 
kjem 5 flyktningborn som skal inn i barnehagen. I tillegg kjem 3 barn som ikkje har fått tilbod om 
barnehageplass. Desse borna utgjer 12 barnehageplassar. Det vert derfor tilrådd auka med 2 
årsverk (ein barnehagelærar og ein fagarbeider – båe i 100%). I tillegg er det tilrådd å auke 
med ein to-språkleg assistent, også denne i 100%. Men denne siste stillinga blir ein ressurs 
som bli nytta i samarbeid med skulen. Totalt vert ramma for eining for barnehage auka med 
kr 1.285.000 knyt til dette tiltaket. Årsverk knyt til denne etableringa vert tilrådd gjort faste, då 
dei vil strekke over ein lengre periode enn kva ein bør/kan tilsetje mellombels i.   

I 2016 blei det vedtek at barnehagen skal vere open i jole-/påskeferie. Ordninga har vore slik at 
det er Treungen barnehage som har vore open og born frå dei andre barnehagane må fraktast 
dit. I den tida denne ordninga har vore, har ingen born frå utkantane nytta seg av ordninga. Det 
må meldast i forkant om det er aktuelt å nytte seg av tilbodet. I mange høve blir born meldt på, 
men nyttar likevel seg ikkje av tilbodet. Ordninga har ikkje vore nytta i stor grad, i den tida som 
har gått sidan den blei etablert. Det vert nå tilrådd å fjerne denne ordninga. Det gir ei innsparing 
på kr 140.000.   

I statsbudsjettet vert maksimumsbetaling for barnehage auka kr 110 utover prisvekst. Dette gir 
ein auke på 6,6%. Maks-tak på ein heildagsplass er nå kr 2.910 pr. månad. Det vert tilrådd å 
legge eigenbetalingane i barnehage på nivå med maksimumstaket. Dette gir ein auke i 
inntektene på kr 110.000. Rammeoverføringane til kommunen er redusert på bakgrunn av dette 
momentet, slik at ein kan seie det er ei "forventning" frå staten at kommunane aukar 
eigenbetalingane i barnehage. 

Generelt kutt av driftspostar på kr 25.000.      
     
Kultur: 
Det vil i 2018 vere 17 personar som vil motta introduksjonsstønad. Dette gir eit behov for å 
styrkje denne posten med 1,7 mill. Det vert lagt til grunn at 5 av desse 17 personane i løpet av 

året ikkje vil ha behov for introduksjonsstønad. Dette på bakgrunn av "overgang" til utdanning, 
arbeid, kanskje dels på bakgrunn av auka innsats på arbeidsmarknadstiltak. Dette er tenkt å 
gje ein kostnadsreduksjon på 0,5 mill. Altså vert post for introduksjonsstønad styrka med 
1,2 mill.     

Det har vore gode erfaringar med å nytte ein to-språkleg medarbeider som miljøarbeider. Det 
vert tilrådd å etablere ei 60% stilling som miljøarbeider i eit 2-4 årsperspektiv. Dette vil seie fast 
tilsetjing. Om behovet skulle endre seg på eit tidlegare tidspunkt eller utløp av nemnde periode, 
vil denne medarbeideren kunne omdisponerast til å gå inn i ei t.d. assistentstilling i 
skule/barnehage.    

Det har vore eit behov til å kunne sette i verk ulike integreringstiltak som ikkje er retta mot 
enkeltpersonar. Ha eit økonomisk handlingsrom til å kunne gjennomføre tiltak som er positive 
for integreringsarbeidet i ein større samanheng. Det vert tilrådd avsett kr 50.000 til dette. 

Det har dei siste åra blitt dekka SFO-utgifter når foreldra deltek i introduksjonsprogrammet, 
skysskostnader til ulike formål for flyktningar og breibandsutgifter som ein del av 
etableringsutgiftene. Dette har det ikkje vore tatt høgde for i budsjettet og er blitt løyva i 
etterkant. Vert nå tilrådd lagt inn med ein sum på kr 75.000. 

På investeringsbudsjettet er det lagt inn innkjøp av bil for flyktningtenesta. Dette vil gjer til at 
køyre-/transportutgiftene blir redusert og dette er gjetta til å utgjere kr 25.000. 

Det er innført ein "obligatorisk" transportordning for bøker til bibliotek. Denne ordninga har ein 
kostnad på kr 10.000 i året. 

Det ser nå ut til at kommunen kan få etablert eit ungdomsråd att. Driftsutgifter/ramme for dette 
rådet er stipulert til å utgjere kr 10.000. 
Det er lagt inn ei auke av eigenbetaling på musikk-/kulturskule på 5%. Deltaking på 
musikk-/kulturskulen vil etter denne tilrådde auke vere kr 2.260 i året.  

Helse og habilitering:
Det var for eininga lagt inn eit kutt på kr 250.000 der det var peika på lønsmedel Kåsa. 
Inndekning for dette kuttet er gjort kutt i postar for driftsmedel og variabel løn i heile eininga. 

Generelt kutt i driftspostar kr 50.000. 

Omsorg:
Det er lagt inn auke av ulike eigenbetalingar på mellom 2-3%. Men hovudforklaringa på auken i 
inntektene (kr 450.000) er årsaka av auka grunnlag (høgare inntekt for bebuarane) og 
"utteljing" i høve til skjerpa/betra rutinar kring opphaldsbetaling. 

Generelt kutt av driftspostar. 

Teknisk:
Dei siste åra har husleiger vore justert i takt med konsumprisindeks, jf. husleigelova. Dette vert 
tilrådd gjort og i år (1,6%) og dette gir ein auke i inntekter på kr 35.000.

Jordmorkontoret har i dag ikkje vatn/vask. Dette vert sett som ein nødvendighet og det er lagt 
inn kr 25.000 til å få installert dette. 

Kommunestyret vedtok i oktober å utbetre taket på kommunehuset. Dette vil nå bli sendt på 
anbod og det er lagt inn ein sum på kr 300.000 til dette arbeidet. 

Over ein periode er det gjort radon-utbetringar i fleire kommunale bygg. Posten blei redusert i 
2017-budsjettet frå kr 200.000 til kr 100.000. Ein legg nå til grunn at dei nødvendige 
utbetringane i høve til radon-problem er gjort og tilrår å trekke inn løvinga på kr 100.000.

Generelt kutt i driftspostar kr 25.000. 

Plan:
Kjem eiga sak om endring av gebyrregulativet, som legg opp til ca. 2% auke av gebyra. 
Framlegg til budsjett er utarbeida i tråd med denne endringa. 

Sjølvkost VA:
Det er tilrådd å ikkje gjere endringar på VA-gebyra. Etter at det i 2017 blei reduksjon av 
gebyrnivået på 20%, meiner ein nå at ein vil få ei fornuftig utvikling av opparbeidde fond både i 
høve til vatn og kloakk. Altså at dette vil gjere til at ein nå vil drive med "underskot" og dermed 
vil VA-fonda bli redusert, slik intensjonen i sjølvkostprinsippet er. Men dersom det skulle bli 
større innbetalingar av tilkoplingsavgift, i høve til at kommunen evt. overtek 
vassforsyning/kloakknettet i nye område, så vil dette endre den tenkte utviklinga. Ein er i dialog 
med grunneigarar i enkelte område, men avventar underteikna avtale før ein innrettar 
budsjettet etter dei føresetnadene dette vil endre på økonomien innan VA-området. På kort sikt 
kunne ein vurdere å setje ned gebyra også i år, men på lengre sikt må dei truleg opp att. Ved å 
setje ned gebyra nå ville ein få ein "uroleg" utvikling over tid på gebyrnivået. (Sjå note i 
budsjettdokumentet for tenkt utvikling i planperioden for sjølvskostfond VA).          
  
NAV:
Opphavleg låg det inne ei utviding av felles gjeldsrådgjevar i Vest-Telemark frå ei 60% stilling til 
160% stilling. Dette ville medført ein auke i utgifter for Nissedal på kr 68.000. Men på bakgrunn 
av at det ikkje var samstemmigheit Vest-Telemark kommunane i mellom i høve til denne auken 
i ressurs, blir det i denne omgang ikkje noko endring. Dersom haldninga i dei andre 
kommunane skulle endre seg, vil ein kome attende til dette, då ein meiner at ressursen bør 
aukast utover dei 60% som er i dag. 

På bakgrunn av tiltaket med nye kommunale arbeidsmarknadstiltak og tiltaket "Re-start" legg 
ein til grunn at dette vil ha direkte positiv effekt på budsjettet for økonomisk sosialhjelp. Litt 
skjønnsmessig er denne effekten sett at økonomisk sosialhjelp kan reduserast med kr 300.000.    

Næring:
På bakgrunn av redusert avkastning på kraftfondet har næringsadministrasjon vore dels 
finansiert med ordinære driftsmedel. Ein gjer nå ei lita "rydding" her, slik at 
næringsadministrasjon igjen er fullt ut finansiert med kraftfondsmedel, og reduserer bruken 
tilsvarande på andre område, som kanskje ligg meir i den ein kan kalle "ytterområda" for kva 
ein kan nytte kraftfondsmedel til. 

"Eigedomsskattepotten" er nå lagt til rammeområde næring. Dette på bakgrunn av at formåla til 
denne potten i stor grad er nært knyt opp til næringsføremål og at næringskonsulent er det som 
har vore sakshandsamer i høve til denne potten siste to år. 

Investeringsbudsjettet:  

Bil – Flyktningtenesta:
Flyktningtenesta har til nå i stor grad nytta eigne bilar. Dei kommunale tenestebilane er nytta 
når dei er tilgjengelige, men dei er ofte opptekne. Det er og til tider behov for meir enn 5-seters 
bil og dette gjer til at det vert tilrådd å kjøpe ein eigen bil til dette tenesteområdet. Med andre 
ord er det tale om ein personbil og ikkje varebil. Bruk av eigen bil her har ofte vist seg 
utfordrande m.a. då borna ofte har blitt bilsjuke, med dei konsekvensar dette har for bilen. I 
tillegg er det ikkje like lett å gjere privat bil tilgjengeleg i alle samanhengar når behovet oppstår. 
Dersom behovet skulle endre seg og bilen ikkje lenger er like aktuell til berre å bruke i tilknyting 
til flyktningar, kan den i så fall omdisponeras til bruk som felles tenestebil. På bakgrunn av at 
køyregodtgjersle på flyktningkapittelet vil bli redusert ved kjøp av eigen bil, er budsjettet blitt 
redusert med kr 25.000-  Tilrådd sum avsett er kr 400.000. (lånefinansiert). 

Rehabilitering – Oddane aldersbustad: 
To av bustadene i denne 4-mannsbustaden er fullstendig øydelagt av vassinntrenging. Første 
tilbakemelding frå forsikringselskap er at dette ikkje faller inn under vår forsikringsdekning. 
Dette vil bli fulgt opp nærare. Men dersom kommunen må bære dette sjølv vil bustadane bli 
bygd opp att/rehabilitert i høve til dagens krav m.a. i høve til universell utforming. 
Tilrådd sum avsett er kr 600.000 (lånefinansiert).

Rehabilitering – bruer – kommunale vegar:
Det er gjennomført tilsyn på alle bruene på kommunale vegar. Dette tilsynet resulterte i ein 
rapport der det blei peika på skader/svakheter ved fleire av bruene på dei kommunale vegane. 
Skadeomfanget er stipulert til å koste kr 800.000. (lånefinansiert). 

Overvakingsanlegg – VA-anlegg:
Det vert tilrådd vidare utbygging av overvåkingsanlegget for VA-anlegg. Det har over fleire år 
blitt gjort ei satsing her. Denne utbygginga gjer til ei effektivisering av arbeidet med 
tilsyn/oppfølging av anlegga og responstid ved feil blir og ofte redusert. Med den utvidinga av 
anlegg som har vore dei siste åra, så ville konsekvensen nok gjerne vore ei ytterligare styrking 
av bemanning innafor VA om ein ikkje hadde satsa så sterkt på å bygge ut overvåkinga. Tilrådd 
sum kr 1.000.000 (lånefinansiert). 

VA-Gautefall – Trinn 4 – Drangedal avløp:
Drangedal kommune vil nå setje i gang siste trinn i VA-Gautefall. Denne har blitt utsatt noko, 
men er nå blitt aktuell på bakgrunn av utbygging som skjer på Drangedal-sida. Dette prosjektet 
var ein del av opphavleg plan for utbygginga va VA på Gautefallheia. Kommunen er dermed 
forplikta til å følgje opp med sin del av prosjektet, som jf. fordelingsnøkkel er 46%. 
Totalprosjektet er budsjettert til 9. mill. Nissedal sin del er då kr 4.140.000 (lånefinansiert).       

"Eigedomsskattepotten":
Denne er vidareført med 0,5 mill. Kommunestyret har delegert til formannskapet å disponere 
den som kvart år vert sett av i årsbudsjettet til felles tiltakspott. Dei to siste åra har delar av 
denne potten blitt nytta til laurdagsope basseng og laurdagsope bibliotek. Dette er tilbod som 
har synt seg populære og vellykka. Rådmannen ønskjer tilrår derfor å vidareføre desse to 
tilboda. Men dersom ein skal avvente sak i formannskapet om disponering av felles tiltakspott, 
som først kan kome opp i januar eller februar, vil det blir eit opphald i dette tilbodet. Så for å 
sikre kontinuitet på desse to tilboda vert det fremma forslag å løyve medel til desse to tilboda 
nå i budsjettsaka, på line med det som blei gjort i budsjett for 2017. 

Dersom ein legg til grunn at biblioteket og bassenget skal ha ope ca. 20 laurdagar, så er 
kostnaden for bibliotek kr 73.000 og sum for bassenget er kr 92.000. 

Tiltakspotten har og vore nytta til å dekke kostnader til tilsyn og renovasjonsordning i 
Jettegrytene, til ein kostnad på kr 25.000. Dette vert og tilrådd vidareført i 2018.             

Økonomiplan:
Utviklinga for driftsbudsjettet i planperioden er ikkje positiv. Hovudårsaka her er nedgang i 
integreringstilskotet med nær 10 mill. frå 2018 til 2021, utan at ein klarer å redusere utgiftene i 
same takt. Dette har dels sin årsak i at integreringstilskotet har blitt nytta til finansiering av 
andre tenesteområde, gjennom at dette tilskotet dels har "kompensert" for reduksjon av 
kraftinntekter. Det er derfor viktig å understreke at det ikkje er busetjing av flyktningar som er 
årsaken til dei økonomsike utfordringane vi nå møter. Det vel heller vere rett å seie at busetjing 
av flyktningar har gitt kommunen eit økonomisk handlingsrom i ein periode, men at dette nå 
"normaliserarar" seg.  I planperioden er det underskot i drifta på omlag  1,5 – 2,5 mill. i 
perioden 2019-2021.      

I forslag til statsbudsjett er det foreslått å fjerne "kategorien" verk & bruk. Dette vil medføre at 
det som nå omtales som "maskinskatten" vil falle bort. Altså at fastmontert/integrert 
produksjonsutstyr ikkje vil bli skattlagt. Dette vil og gjere til at linenett for kraft og tele-
installasjoner ikkje lenger vil vere skatteobjekt. For Nissedal utgjer dette bortfall av inntekter på 
i overkant av 0,8 mill. Dette skal fasast inn/ut over ein 5-årsperiode frå 2019. Dette er ikkje teke 
omsyn til i økonomiplanen. Dels på grunn av at dette er politisk omstridt og kanskje ikkje blir 
vedtatt, dels på grunn av at økonomiplanen gir nok utfordringar slik den er.  

Rådmannen si tilråding:
Nissedal kommunestyre vedtek framlegg til årsbudsjett 2018 og økonomi- og handlingsplan 
2018-2021, slik det ligg føre. 

Det vert nytta høgast mogleg skattesats på formue og inntekt. 

Eigedomsskatt:  
Den alminnelege eigedomsskatten for skatteåret 2018 er 7 promille 
jf. eigedomsskattelova § 11, 1. ledd.
Differensiert skattesats for eigedomar med sjølvstendige bustadeler og fritidsbustader, for 
skatteåret 2018 er 2 promille, jf. eigedomsskattelova § 12, bokstav a. 
Det vert ikkje nytta botnfrådrag. 
Standard tal på terminar for eigedomsskatt og kommunale avgifter er 4.
Ved bruk av e-faktura vert det tilbod om 12 terminar. 
Abonnentar med årlege gebyr under kr 2.000 får som standard ein termin.

Låneopptak:
Det vert teke opp lån til investeringsføremål på inntil kr 6.940.000.
Nissedal fellesråd tar opp eit lån på kr 760.000. 

Stillingsheimlar:
Stillingsressursar innafor rammeområde for kultur (flyktning) vert auka med ei 60% stilling.
Stillingsressursar innafor rammeområde barnehage vert auka med 300% stilling. 
Stillingsressursar innafor rammeområde for skule vert redusert med ei 50% stilling frå 1/8-18.    

Disponering av felles tiltakspott:
Det vert løyva frå felles tiltakspott til fylgjande formål slik:
Laurdagsope bibliotek (ca. 20 gonger): kr 73.000
Laurdagsope basseng (ca. 20 gonger): kr 92.000
Tilsyn og renovasjonsordning i Jettegrytene: kr 25.000

Saksprotokoll i Formannskapet - 09.11.2017 
Rådmannen gjorde greie for notat av 07.11.17 i høve til korrigering av budsjettdokumentet. I 
tillegg til dei moment som går fram av notatet blei det gjort greie for endringa av ramme på 
næring med kr 2.000. Ved utarbeiding av formannskapet sitt framlegg til 
budsjett/handlingsprogram vil desse korrigeringane bli innarbeidd. 

Det blei vedteke endringa av eigebetalingar tryggleiksalarm vert endra/auka med 2,9%. 

Det blei gjort greie for feil i saksutgreiinga. 

Effekt av bortfall av verk og bruk som eigen kategori i eigedomsskatelova ("Maskinskatten") er 
1,3 mill. (ikkje 0,8 slik det står i saka). 

Tiltak under skule vedk. vaksenopplæringa på innkjøp av utstyr (kr 80.000) er framskunda til 
2017 og inngår ikkje i talmaterialet for 2018. 

Budsjett/handlingsprogram 2018-2021 blei drøfta i møte.

Vedtak
Endeleg vedtak til framlegg til budsjett/handlingsprogram 2018-2021 blir gjort i møte 23.11.17. 

Nissedal kommune Arkiv:       

Saksmappe:

Sakshandsamar:

Dato:

27/2

2017/1498-2  

Sveinung Seljås

15.11.2017

Saksframlegg

Utval Utvalssak Møtedato
Formannskapet 135/17 23.11.2017

N - 27/2 - Horgevika - Opføring av fritidsbustad - dispensasjon

Søkar: Birgith Reinskås Lunden Vråvegen 1155 3849 VRÅLIOSEN

Vedlegg:
- Søknad dat. 28.10.17.

Fakta i saka:
Søknaden gjeld ønskje om å setje opp ny fritidsbustad på landbrukseigedomen g/bnr 27/2, 
Horgevikstykket, skogteig på ca. 2030 dekar. I dag står det tre bygg på eigedomen. Alle tre er 
definerte som landbruksbygningar (to som skogshusvære og eit som anna landbruksbygning 
(uthus/stall)). 

Planlagt fritidsbustad (eksisterande lafta tømmerhytte, ca. 60 m2 BYA) bli liggande i LNF-
område der det er eit generelt byggeforbod for tiltak som ikkje fell inn under såkalla stadbunden 
næring (her landbruk). Tiltaket blir også liggande i den særskilde 50 meters byggeforbodssona 
langs Nisser. Avstanden er berekna til ca. 29 m. Det er difor søkt dispensasjon frå desse 
forboda.

Søknaden er ikkje sendt statlege eller regionale faginstansar til uttale. Den er derimot 
nabovarsla, og der nabo har gitt skriftleg samtykke til tiltaket. 

For å kunne gje dispensasjon, skal det vere klargjort at omsyna byggeforboda skal ivareta, 
ikkje blir vesentleg svekka, og at fordelane er klart større enn ulempene, jf plan- og bygnings-
lova (pbl) §19-2. Dersom det blir gitt dispensasjon frå dei nemnde forboda må søknaden også 
vurderast opp mot pbl §§ 27-1, 27-2 og 27-4 vedkomande spørsmålet om tilfredsstillande veg-, 
vatn- og avløpsløysingar.
Formannskapet avgjer søknaden med heimel i pbl § 19-2. Søkar blir fakturert eit behandlings-
gebyr på kr 2 200, samla for jordlovs- og pbl-behandlinga, jf vedteke gebyrregulativ.

Vurdering:
Tiltaket må vurderast mot planstatus (kommuneplanen) og om det vil kome i konflikt med andre 
sektorinteresser. Kommuneplanen har m.a. denne føringa for dispensasjonssøknader i LNF-
området:
 Dispensasjon for byggetiltak i LNF-område kan berre gjevast når tiltaket ikkje vil kome i 

konflikt med kommunen sine målsetjingar i kommuneplanen, eller i sterk konflikt med ulike 
sektorinteresser.

Det er klart at ein ny fritidsbustad i LNF-området i det særskilde verneområdet langs Nisser, 
bryt med vedteken kommuneplan som seier at det ikkje skal godkjennast slike bygg her. Både 
ut frå at planen skal vere eit tydeleg styringsdokument, og ut frå likebehandling av tilsvarande 

saker, må konklusjonen bli at det ikkje kan gjevast dispensasjon, jf. presedensverknadene av 
eit eventuelt dispensasjonsvedtak. Det fyrste lovvilkåret for å kunne gje dispensasjon, ikkje 
vesentleg svekking av føremålet bak byggeforboda, er difor ikkje oppfylt. Denne konklusjonen 
må kommunen kunne trekke ut frå ei sjølvstendig vurdering, utan at søknaden har vore på 
høyring. Det er då også grunngjevinga for at høyring i dette tilfellet er utelate. 

Om tiltaket er i strid med andre sektorinteresser, er derimot lite truleg. Ei slik avklaring har 
likevel ikkje noko å seie for konklusjonen over. Det same gjeld avklaringar i høve til pbl §§ 27-1, 
27-2 og 27-4, sjølv om ei isolert vurdering også av desse ville falle positivt ut.

Skulle derimot formannskapet kome til ein annan konklusjon, til dømes at området ikkje har 
særleg verdi for allmenn fri ferdsel i strandsona, må søknaden sendast rørte fagmyndighetar til 
uttale (m.a. fylkesmannen og fylkeskommunen), før det kan gjerast endeleg vedtak. I ein slik 
samanheng kan det peikast på at søkar må ha fleire alternative plasseringar for ein 
fritidsbustad på denne eigedomen, plasseringar som er mindre konfliktfylte, til dømes ved at dei 
ligg utanfor 50-metersbeltet langs Nisser.  

Rådmannen si tilråding:
Formannskapet avslår å gje dispensasjon frå byggeforbodet i LNF-området innom 50-
meterssona langs Nisser for oppføring av ny fritidsbustad på g/bnr 27/2, slik det er søkt om.

Birgith Reinskås Lunden 

Vråvegen 1155, 

3849 Vråliosen Lunden 28.10.2017

Nissedal Kommune 

v/ Byggesakshandsamar Birger Heimdal

Treungvegen 398, 

3855 Treungen

Søknad om dispensasjon frå kommuneplanen 

Eg vil med dette søkje om å få sette opp ei hytte på eigedom 27/2, i Horgevika. Eg er klar over at 
området er regulert til LNF-formål i kommuneplanen, samt at det er 50 meter byggegrense frå 
vassdrag. Etter samtale med byggesakshandsamar Birger Heimdal, sender eg med dette ein søknad 
om dispensasjon frå desse krava, då ynskjeleg plassering er i strid med arealplanen. Plasseringa av 
hytta er tenkt i skogen mellom vegen og vatnet, ei plassering som er vist (omtrentleg) på vedlagt 
kartutsnitt. Til forskjell frå eksisterande bygningar (skogshusvær og uthus), vil den nye hytta vere 
mindre synleg frå vatnet fordi det vil ligge meir skjerma inne i mellom trea. Fjernverknaden av 
tiltaket vil vere minimalt sett frå vatnet. 

I tillegg til kartutsnitt fylgjer også eit underskrive nabovarsel, samt fotografi og skisse av den aktuelle 
hytta som det blir søkt om å sette opp. Eg er klar over at det i etterkant av eit eventuell vedtak om 
dispensasjon, må føreligge ein godkjent byggesøknad før tiltaket blir sett i gang. Vonar på positiv 
respons. 

På førehand takk for handsaming. 

Med venleg helsing Birgith Reinskås Lunden 

Nissedal kommune Arkiv:       

Saksmappe:

Sakshandsamar:

Dato:

38/559

2017/1480-9  

Sveinung Seljås

15.11.2017

Saksframlegg

Utval Utvalssak Møtedato
Formannskapet 136/17 23.11.2017

N - 38/559 - Bjønntjønndalen massetak - Reguleringsplankrav - søknad om 
mellombels dispensasjon

Søkar: Erling Tveit v/PHPapirarbeid Solås 13 3855 TREUNGEN

Vedlegg:
- Søknad, dat. 24.10.17.
- Nabouttale, Gerd Langmyr, dat. 06.11.17.
- Nabouttale, Unni Fuglestvedt Birkeland v/ adv.firma Folkman AS, dat. 08.11.17.
- Nabouttale, Henrik Münter, dat. 08.11.17.
- Uttale, Statens vegvesen, dat. 13.11.17.
- Merknad, Mjåvatn Hytteeierforening v/Ingar Lindheim, dat. 13.11.17.
- Kartutsnitt 1:5000.

Fakta i saka:
I kommunedelplanen for Gautefallheia blei det ved sist rullering av planen i 2014 lagt 
inn eit område for råstoffutvinning (massetak i fjell), ca. 22 dekar i Bjønntjønndalen, ca. 
500 m frå fylkesveg 358, langs Mjåvassvegen. Området låg på eigedomen g/bnr 38/54, 
men blei i 2016 skild frå denne ved at det blei oppretta ein ny, g/bnr 38/559, ca. 30 
dekar. Det er eigaren av 38/559 som står som søkar.

I kommunedelplanen er det knytt til fylgjande føresegn for område for råstoffutvinning:
2.4 OMRÅDE FOR RÅSTOFFUTVINNING (PBL § 11-7 2.ledd nr 1)
Det er krav om reguleringsplan for planlagte område for råstoffutvinning, før utvinning kan finne stad. Utviding av 
eksisterande område krev også reguleringsplan. Reguleringsplanen skal setje krav om plan for etterbruk/ tilplanting.

Søknaden som her ligg til behandling er ein søknad om mellombels dispensasjon frå dette 
reguleringsplankravet. Det vil bli varsla oppstart av ein reguleringsplanprosess i nær framtid, 
men søkar ber om å kunne få ta ut ca. 10 000 m3 sprengt fjellmasse frå området før det ligg 
føre ein godkjent reguleringsplan. Bakgrunnen for dette er ønskje om å kunne levere masse til 
opparbeiding av parkeringsplass for Gautefall Biathlon ca. 5 km frå uttaksområdet, eit arbeid 
som skal utførast i år.

I planomtale-delen av kommunedelplanen for Gautefallheia, fekk uttaksområdet denne 
omtalen:
 
1.1      Område for råstoffutvinning  (pbl. § 11-7 andre ledd nr. 1)

Sør for Bjønntjønndalen: Nytt massetak i fjell 

Tema Merknad/grad av konflikt
Nauturgitt risiko
(ras/flaum/radon etc)

Ingen, for radon sjå kommuneplanens føresegn nr 3  6.ledd, og 
byggforskrifta (TEK) §13-5.

Menneskeskapt risiko
(Infrastruktur, tidlegare bruk, 
ulovleg bruk)

Ingen kjende, forutan kva tiltaket sjølv vil gje

Miljø 
(Naturverdiar/INON, 
forureining/støy, energibruk, 
estetikk og landskapstilpassing)

Lite potensiale for biologisk mangfald. Ingen raudlisteartar.
Ikkje i konflikt med INON. Forureining i form av avrenning, 
støy og støv må utgreiast nærare i detaljreguleringa. Vil kunne 
skjermast for innsyn frå aust, sør og vest. Kan bli synleg frå 
nord, høgareliggande terreng/hyttefelt. 

Friluftsliv Har ingen kjent bruk i dag
Kulturminne og kulturlandskap Ikkje registrert konflikt. Krav om arkeologsis undersøking ved 

detaljregulering.
Landbruk – jordvern Ikkje dyrka/dyrkbar mark, middels/låg skogbonitet, fjell i dagen.
Vilt Inga registrering i viltkartet
Vassdrag og vassdragsnære 
område

Ligg ikkje vassdragsnært

Universell utforming Inga aktuell problemstilling
Verknad for born og unges 
oppvekstmiljø

Nøytralt. Området er ikkje i bruk i dag.

Status i gjeldande kommuneplan LNF

Konklusjon: Området er lagt inn mot at eit tilsvarande område i botn av Fuglli er trekt ut. 
Hovudgrunngjvinga for å legge inn dette som framtidig område for masseuttak, er at det vil vere eit stort 
behov for slik masse ved vidare utbygging av vegar og tomter innom planområdet. Lokaliseringa, meir 
sentralt i området, men likevel avgrensa frå byggeområda, gir både økonomiske og miljømessige 
gevinstar i høve til tilkøyring av masse utanfrå, eller masse frå området i botn av Fuglli.

Dispensasjonssøknaden er av søkar nabovarsla eigarane av dei næraste hyttene ( 0-350 m, 16 
stk), grunneigarnaboane Karl Oav Rørvik (38/4) og Nicolai Vrål Homme (38/2), Mjåvatn 
Hytteeierforening (bruk av privat veg) og Statens vegvesen (utvida bruk av avkøyring til fv358). 
Det har kome uttale/merknader frå tre av hytteeigarane + frå ein fjerde hytteeigar ca. 600 m frå 
uttaksområdet, frå Mjåvatn Hytteeierforening og frå Statens vegvesen. Desse ligg som vedlegg 
til saka. 
Utover dette har kommunen vurdert at det ikkje var behov for høyring av søknaden, jf. at det 
omsøkte tiltaket isolert sett er avgrensa og difor ikkje rører ved arealinteresser som skal 
ivaretakast av regionale eller nasjonale forvaltingsorgan.

For å kunne gje dispensasjon, skal det vere klargjort at omsynet reguleringsplankravet skal 
ivareta, ikkje blir vesentleg svekka, og at fordelane er klart større enn ulempene, jf. plan- og 
bygningslova (pbl) §19-2. Formannskapet avgjer dispensasjonssøknaden med heimel i denne 
lovas § 19-3 (mellombels dispensasjon).
Søkar blir fakturert eit behandlingsgebyr på kr 2 500, jf. vedteke gebyrregulativ.  

Vurdering:
Frå kommune er det eit ønskje om både å kunne styre lokaliseringa av, og talet på massetak, til 
område som både ligg usjenert til med tanke på støy, støv og skjemmande innsyn, eller til 
område der det uansett vil bli behov for slike uttak. Slike lokaliseringar skjer tryggast ved at dei 
blir godkjent gjennom omfattande reguleringsplanprosessar der ulike interesser får høve til 
uttale og påverknad. 

Kommunedelplanen for Gautefallheia må likevel tolkast slik at området det nå er tale om, er 
sjekka ut på eit overordna nivå, og at det såleis må kome klare argument mot ei etablering av 
massetak i samsvar med godkjent reguleringsplan her, om dette ikkje skal bli noko av. 

Spørsmålet om dispensasjon kan ut frå dette avgrensast til om det er forsvarleg og 
føremålstenleg å opne for ein start på uttaket før slik godkjent plan ligg føre. 

Uttalane som har kome inn, viser stor motstand/skepsis mot eit massetak slik det er tenkt 
lokalisert. Uttalane kan likevel synast å bygge på ein føresetnad om at det her også skal 
knusast masse, jf. m.a. at det blir vist til forureiningsforskriftas kap. 30 som gjeld stasjonære 
eller mobile knuse/sikteverk. For dispensasjonsvolumet er det positivt ikkje tilfelle. Om 
uttalarane har feiltolka søknaden på dette punktet, eller om dette har kome som resultat av 
ukritisk kopiering frå andre saker, er uklart.  

For vidare uttak er det ikkje tatt stilling til ei slik vidareforedling. For både å dempe motstanden 
mot ein eventuell dispensasjon, og tilsvarande i sjølve planprosessen, mot ein reguleringsplan, 
bør der vurderast alt nå å signalisere at det ikkje vil bli gitt løyve til knusing. Eit forbod mot 
knusing vil fjerne temaet støvplage, og vesentleg redusere støyplage og avrenning.

Når det gjeld innspelet frå Mjåvatn Hytteeierlag vedkomande kostnadsdeling for framtidig 
vegvedlikehald, er dette av privatrettsleg art. Kommunen legg til grunn at søkar må kome til ei 
ordning for retten til utvida bruk av vegen, men at dette er opp til partane å ordne opp i.

Vegvesenet ber om at rekkefylgjeføresegna i reguleringsplanen Støylsheia sør om opparbeid-
ing av avkøyringa mot fv358 også blir gjort gjeldande for eit dispensasjonsvedtak for masse-
uttak. Det synest greitt å ta dette inn som eitt av vilkåra for ein eventuell dispensasjon.

Dersom det blir sett eit forbod mot knusing, og elles avgrensingar for tida aktiviteten her kan 
skje, er det uråd å sjå at ein mellombels dispensasjon for eit avgrensa uttakskvantum vesentleg 
vil svekke føremålet bak plankravet. Dei ulike interessene vil til dømes få høve til fullt ut å kome 
med sitt syn på nytt i planprosessen. At det blir opna for eit mindre uttak før det ligg føre ein 
reguleringsplan, kan difor snarare hevdast å vere ein fordel, då partane kan hauste erfaringar 
frå dette uttaket.
Grunngjevinga for at dette området blei lagt inn som framtidig område for masseuttak i 
kommunedelplanen for Gautefallheia i 2014, var som det stod i planomtalen; Det vil vere eit 
stort behov for slik masse ved vidare utbygging av vegar og tomter innom planområdet. 
Lokaliseringa, meir sentralt i området, men likevel avgrensa frå byggeområda, gir både 
økonomiske og miljømessige gevinstar i høve til tilkøyring av masse utanfrå, eller masse frå 
området i botn av Fuglli. Denne fordelen vil gjelde fullt ut også for uttakskvantumet det nå er 
søkt dispensasjon for og føremålet uttaket er tenkt til. Alternativ masse til oppfylling av parker-
ingsplassen frå eksisterande massetak må i så fall hentast langvegs frå, 20-40 km. Det er også 
lite truleg at det innom planområdet Gautefallheia ligg område for framtidige massetak som er 
noko mindre konfliktfylte enn dette. Det er meir tenkeleg at det samla massebehovet i området 
vil utløyse tilsvarande massetak, også om dette blir sett i drift. I ein slik situasjon må det kunne 
slåast fast at fordelane ved også å kunne ta ut masse her, er større enn ulempene, sett samla 
for planområdet. 
Kommunen har peika ut Gautefallhei-området som eit satsingsområde for hyttebygging/ 
turisme. Det er m.a. investert store summar i v/a- infrastruktur for å sikre området mot lokal 
forureining. Ei vidare satsing vil også har eit stort behov for masse. Det er betenkeleg om det 
blir slik at dei som alt nyt godt av desse tiltaka, nå vil "trekke stigen opp etter seg". Ulempene 
som klart er til stades ved uttak av masse, må heller søkast avbøtt og fordelt over området.

Lovvilkåra for å kunne gje dispensasjon blir ut frå dette sett på som oppfylte.

Særleg vurdering etter Naturmangfallslova §§ 8 til 12.
§ 8. Kunnskapsgrunnlaget.
Området der massetaket er planlagt ligg relativt sentralt og er difor etter måten godt kjent med 
tanke på artars bestandsituasjon, naturtype og økologisk tilstand. Det er ikkje lokalkunnskap 
(t.d. tidlegare innmelde funn) som tilseier at området har spesielle kvalitetar utover det som er
opplagt for naturtypen. Dette blir då også stadfesta av søk i naturbasen.
§ 9. Føre – var – prinsippet.

Kommunen meiner å ha eit såpass godt bilde av tiltaket, med dei fylgjer dette får, at ”føre - var 
– prinsippet” ikkje er aktuell problemstilling.
§ 10. Økosystem – samla belastning.
Tiltaket vil påvirke natur og miljø sterkt innom planområdet, i driftsfasen vil også 
omkringliggjande område bli påverka av støy og trafikk. Inngrepsområdet utgjer ein liten del av 
eit stort, samanhengande økosystem. Sett på bakgrunn av kor lite areal uttaket tek frå ”sitt” 
økosystem er skadeverknadene svært avgrensa.
§ 11. Kostnader ved ”ytre” miljøtiltak må berast av utbyggjar.
Dersom det oppstår situasjonar som krev ”ytre” tiltak for å hindre eller avgrense skade på 
naturmangfaldet skal utbyggjar i prinsippet ta kostnadene med desse. Det er lagt opp til at det 
ikkje skal oppstå noko som krev slike avbøtande tiltak. Vilkår for avslutting reflekterer  tiltak for 
å avgrense skaden på naturmangfaldet, og noko utbyggjar ifølge § 11 må ta kostnaden med.
§ 12. Miljøforsvarlege driftsteknikkar og metodar.
Det blir lagt opp til eit miljøforsvarleg uttak. Det gjeld til dømes for avgrensingar i driftstida. 
Uttaket vil  også skje eit godt stykke bort frå Rosstjønnbekken, på andre sida av Mjåvassvegen.

Rådmannen si tilråding:
Formannskapet gir med heimel i pbl §19-3 mellombels dispensasjon frå reguleringsplankravet 
for masseuttak, inntil 10 000 m3 utsprengt fjell, frå området avsett til råstoffutvinning i 
kommunedelplanen for Gautefallheia innom g/bnr 38/559. Dispensasjonen er gitt på fylgjande 
vilkår:

- Rekkefylgjekravet i reguleringsplanen Støylsheia sør om utbetring av avkøyringa mot 
fv358 skal vere oppfylt før uttransport av masse kan ta til.

- Den utsprengte massen skal ikkje knusast i planområdet.
- Uttaket skal gå til prosjektet parkeringsplass Gautefall Biathlon.
- Aktivitet i samband med boring, sprenging og massetransport skal skje på virkedagane, 

måndag-torsdag 07.00-19.00 og fredag 07.00-15.00. Det skal ikkje vere aktivitet i 
området f.o.m. 23.12.17- t.o.m. 01.01.18.

- Uttaket skal vere meldt til Direktoratet for mineralforvaltning minimum 3 veker før 
uttaksstart.

- Dersom det i arbeidet med uttak av masse blir oppdaga kulturminne, skal arbeidet 
straks stansast og kulturminnemynde hjå fylkeskommunen skal varslast, jf. kml. §8.

- Tiltakssøknaden etter pbl §20-3 skal innehalde skisse som syner korleis uttaket skal 
avsluttast. Denne slal nyttast dersom søkar ikkje fremjar eit reguleringsplanforslag, eller 
dersom eit slikt forslag ikkje blir godkjent,

- All avdekt lausmasse (humus, myrjord, mineraljord) skal takast vare på og deponerast i 
området til bruk ved avslutting/opp-pussing av inngrepet.

- Kommunen skal godkjenne avsluttingsarbeidet.  
- Uttaket skal vere avslutta seinast 31.01.2018. Dersom det ikkje blir sett i gang reguler-

ingsplanprosess skal opp-pussinga vere avslutta og godkjent seinast 01.07.2018.

Formannskapet signaliserer alt nå at ein reguleringsplan for massetak i dette området må 
innehalde eit forbod mot knusing og sikting av utsprengt masse.

PH Papirarbeid  Tlf. 95 94 33 24 

Solås 13  peter@phpapirarbeid.no 

3855 Treungen  Org.nr 914 095 565

  

 
 
 
 
Nissedal kommune, Interkommunalt plankontor 
Treungvegen 398 
3855 TREUNGEN 
 
 
 
 
 
N – 38/559 - Bjønntjønndalen masseuttak – Søknad om mellombels dispensasjon frå 
reguleringsplankravet 

Gautefall Biathlon skal etablere parkeringsplass i samband med løypenettet dei har ved hotellet på 
Gautefall. Arbeidet skal utførast nå i haust/vinter, og oppfyllinga av oppstillingsplassen vil krevje ca 
10.000 m3 sprengt (laus) fjellmasse. Det er ein føresetnad for byggherren at massen kjem frå 
godkjent uttak. Verken Drengedal- eller Nissedalsida av Gautefallheia har masseuttak som kan stå 
for ein slik leveranse. 
 
I kommunedelplanen for Gautefall er det på Nissedal si side sett av eit område for framtidig 
råstoffutvinning, øvst i Bjønntjønndalen – på vegen inn mot hyttefeltet ved Mjåvatn. For at det skal 
kunna takast ut masse frå området, set kommunedelplanen som krav at det må ligge føre godkjent 
reguleringsplan for området – noko som ikkje er tilfellet per i dag. Delar av arealet ligg innom 
50-meters byggeforbodssona langs Rosstjønnbekken. 
 
Erling Tveit er eigar av området. Han har gjort avtale om at han kan stå for leveringa til 
parkeringsplass ved skiskyttaranlegget. Dette dersom han kan ordne nødvendige godkjenningar. 
 
Tveit har så smått tatt til på reguleringsplanarbeidet av massetaket. Planhuset AS skal stå for 
arbeidet med planen. Planprosessen vil derimot bli for langvarig til at levering til Gautefall Biathlon 
er aktuell. For å kunne ta til på uttak av masse frå Bjønntjønndalen masseuttak blir det derfor ved 
dette søkt om mellombels dispensasjon frå reguleringsplankravet for sprenging og uttak av fast 
fjell innom avsett område for råstoffutvinning. 
 
Området består av fjell delvis dekt med tynt humusdekke og skrinn furuskog. Etter avslutta drift vil 
brotveggar bli forsvarleg sett i stand og arealet vil bli dekt med lausmassar/ avdekkingsmassar for 
naturleg revegetering. Det vil bli lagt vekt  på at terrenget skal bli mest mogeleg naturleg. Behov 
for sikringsgjerde og fareskilt vil bli fortløpande vurdert under og etter drift i brotet. Næraste hytte 
ligg med ein avstand på ca 65 m frå området som er sett av til råstoffutvinning. 10 hytter ligg 
innom ein radius på 200 m. (Framtidig reguleringsplan og driftsplan for massetaket vil òg ta føre 
seg desse forholda.) 
 
Erling Tveit er avhengig av ei avklaring frå kommunen snarast råd. Denne søknaden om 
dispensasjon blir dermed sendt kommunen i håp om behandling av formannskapet allereie i møtet 
9. november. Då i form av at formannskapet gir rådmannen fullmat til å avgjere saka, eller ved at 
det blir sett vilkår for ein eventuell dispensasjon. I tida fram mot – og truleg også etter –  
9. november vil det nemleg bli arbeidd med nabovarsling av tiltaket, søknad til Statens vegvesen, 
kontraktsinngåing med grunneigar og brukarar av vegen, melding av tiltaket til Direktoratet for 
mineralforvaltning og melding til kommunen om oppstart av reguleringsplanarbeid. 
 
Arbeidet med å ta ut masse frå området vil ta til så snart det lovleg let seg gjere. 
Produksjonsaktiviteten i steinbrotet, inkludert køyring av masse frå området, vil gå føre seg 
mellom kl. 07.00 og 19.00 på kvardagar, ikkje på laurdagar og ikkje lenger enn til 15.00 på 
fredagar, heller ikkje i feriar. Sporadisk kan enkeltlass bli lasta og køyrd ut av området også 
utanom denne tida. Sprengingar vil skje i dei avgrensa periodane som beskrive over, men uansett 
ikkje etter kl. 16.00. 

Mjåvassvegen – frå fylkesvegen og fram til steinbrotet – vil bli rusta opp og heldt ved like  av 
Erling Tveit til ein standard som er tilfredstillande for køyring med lastebilar med fulle lass. 
 
I den grad det ikkje kjem fram forhold gjennom vidare arbeid med dispensasjonssøknaden, meiner 
vi det burde vere kurant for kommunen å gi ein mellombels dispensasjon for uttak av masse i 
området som allereie er sett av til formålet. Med lokal leveranse av masse vil ein oppnå rasjonell 
og mindre miljøbelastande etablering av parkeringsplassen til ski- og skiskyttaranlegget på 
Gautefall. Eit anlegg som har mange ivrige brukarar – også frå Nissedal. 
 
 
 
Med helsing 
 
 
 
 
Peter Holskar 
 
 
Vedlegg: 

1. Kart – Utsnitt av kommunedelplanen for Gautefallheia som syner området det gjeld 

Att: Nissedal Kommune

Kopi: PH Papirarbeid, Peter Holskar

Vedrørende sak nr 38/559 – Bjønntjønndalen Masseuttak – Søknad om mellombels dispensasjon 
frå reguleringsplankravet.

Vi ønsker å gi følgende kommentarer til søknad om dispensasjon fra reguleringsplankravet til Erling 
Tveit:

Som en av de nærmeste naboene til det planlagte uttaket mener vi at det vil være naturlig å få på 
plass en helhetlig reguleringsplan, før man eventuelt går videre med et vedtak av en slik størrelse. 

Vi ønsker at det, slik føringen ligger i nåværende kommunedelplan, skal tas en helhetsvurdering på 
støy, støv, forurensning, trafikkrisiko, sprengningsrisiko og naturinngrep tett på området rundt 
Rosstjønnbekken og nærliggende hyttefelt.

At Plan og bygningsloven også har nye føringer (som er kommet på plass etter nåværende 
kommunedelplan) i forhold til ytterligere faktorer som listet opp i PBL § 19-2, § 20-1 bokstav k og 
også § 30-4 mener vi gjør at en eventuell dispensasjon ikke bør gis. Vi kan ikke se at noen forhold gjør 
fordelene ved en dispensasjon vesentlig større enn en vanlig plangjennomføring.

Som en del av sin plan har søker anført at han ved denne dispensasjonen vil ta ut 10 000 m3 – eller 
overført til omtrent 1400 fulle lastebillass med stein. Dette mener vi vil medføre en vesentlig 
trafikkbelastning på et sårbart naturområde, samt vil medføre både betydelig trafikkbelastning og 
også en betydelig risiko i et område som i dag benyttes flittig til turgåing. 

Slik vi ser det vil det heller ikke være mulig å få til en fornuftig støybegrensning av et uttak plassert 
der det ligger på tegningen. Uttaket vil ligge øverst i en dal, med bratte skrenter som gjør 
eksempelvis bygging av støyvoller meget vanskelig. Lyden vil vi derfor anta at vil bære meget godt 
gjennom hele området. 

Vi antar også at en igangsetting av et slikt tiltak på dispensasjon, rent faktisk vil gjøre det lettere i 
neste omgang å få en generell tillatelse til å sette i gang fullskala produksjon – med inntil 100 000m3 
steinuttak. Dette vil i praksis gjøre hyttefeltet Støylsheia (både sør og nord) ubeboelig mellom kl 07 
og 19 hver dag, i tillegg vil hyttefeltene i området rundt også få et støynivå som ingen ønsker i et 
rekreasjonsområde.

 Som det fremgår av teksten over ønsker vi ikke at gis dispensasjon til å etablere et masseuttak i 
området det søkes om. 

Dersom kommunen allikevel skulle velge å gi en slik dispensasjon ønsker vi at det skal settes 
betraktelig strengere begrensinger på driften enn det søker anfører. 

Grimstad, 8. November 2017, Henrik Münter, Hytte Mjåvassvegen 37

Postadresse Telefon: 22 07 30 00 Kontoradresse Fakturaadresse 

Statens vegvesen  Semsveien 42 Statens vegvesen 

Region sør firmapost-sor@vegvesen.no 3676 NOTODDEN Regnskap 

Postboks 723 Stoa     Postboks 702 

4808 ARENDAL Org.nr: 971032081   9815 Vadsø 

        
        
 

Nissedal kommune 

v/ interkommunalt plankontor 

3855 TREUNGEN 

  

 

   

 

  

Behandlende enhet: Saksbehandler/telefon: Vår referanse: Deres referanse: Vår dato: 

Region sør Hege Eliassen / 35025240 17/184055-2    13.11.2017 

     

      

Fv. 358 - gnr. 35 bnr. 559 - Gautefallheia - Nissedal kommune - utvidet 

bruk av avkjørsel 

 
Viser til søknad om utvidet bruk av avkjørsel datert 24.10.2017. 
 
Det søkes om utvidet bruk av eksisterende avkjørsel til området Støylsheia sør for å kunne ta ut 
masser fra området. Området det her gjelder, Bjønntjønndalen masseuttak, er avsatt til 
råstoffutvinning i kommuneplanens arealdel. Det stilles imidlertid krav om at det må utarbeides en 
reguleringsplan for området før råstoffutvinning kan igangsettes.  
 
Det søkes nå om midlertidig dispensasjon fra kravet om regulering for å kunne ta ut masser i 
forbindelse med etablering av parkeringsplass til et arrangement.  
 
Avkjørselen man ønsker å benytte er omfattet av gjeldende reguleringsplan for Støylsheia sør. 
Avkjørselen er imidlertid ikke opparbeidet i tråd med reguleringsplanen.  
 
Siden avkjørselen er omfattet av en reguleringsplan er det Nissedal kommune som er 
vedtaksmyndighet i forhold til utvidet bruk av avkjørsel. Vegvesenet er høringsinstans. 
 
Statens vegvesen kan akseptere at det gis midlertidig dispensasjon fra kravet om reguleringsplan og 
tillatelse til utvidet bruk av eksisterende avkjørsel for å ta ut masser dersom det stilles krav om at 
avkjørselen skal opparbeides i henhold til kravene gitt i gjeldende reguleringsplan for Støylsheia sør. 

Dersom driften skal fortsette og det skal lages ny reguleringsplan for området må saken sendes til 
Statens vegvesen på ny høring.  

 

 

Vegavdeling Telemark 

Seksjon for plan og forvaltning 

Med hilsen 

 

 

 

Eivind Gurholt 

seksjonsleder Hege Eliassen  

  

 

Dokumentet er godkjent elektronisk og har derfor ingen håndskrevne signaturer. 

 

  

Kopi 

PH Papirarbeid,  

Fra: Peter Holskar (peter@phpapirarbeid.no)
Sendt: 14.11.2017 08:37:36
Til: Gunn Elisabeth Strand
Kopi: 

Emne: N - 38/559 - Bjønntjønndalen masseuttak - Søknad om dispensasjon - Merknad frå Mjåvatn
Hytteeierforening
Vedlegg: 
 

Fra: ingar lindheim [mailto:ilindhe@hotmail.com] 
Sendt: 13. november 2017 18:38
Til: peter@phpapirarbeid.no
Kopi: Nicolai Vrål Homme; paul junior fløholm; Svein Viggo Aanesen
Emne: Steinbrudd ‐ nabovarsel
 
Viser til nabovarsel mottatt 02.11.17, vedr. masseuttak/steinbrudd ved Mjåvassvegen.  
 
Mjåvatn Hytteeierforening har flg. merknader. 
 
Det er som kjent Nicolai Homme som eier veien, men det er oss på Mjåvatn som bekoster brøyting og
løpende vedlikehold.  Med flere brukere av veien, må disse kostnadene fordeles.  Da det antas at
en steinbruddaktivitet vil avstedkomme langt mer kjøring enn hva hytteeiere står for, finner vi det rimelig
at det aller meste av brøyte‐ kostnadene for denne delen av veien dekkes av Tveit.

Vi registrerer at Tveit vil stå for vedlikehold på aktuell vegstrekning til en standard som er tilfredsstillende
for kjøring med lastebiler med fulle lass.   Selvsagt, men veien kan heller ikke være en anleggsvei.  Den må
samtidig, til enhver tid, ha en standard som personbiler kan benytte uten problemer av noe slag.   
 
I dag er det en manuell bom ved vegens begynnelse.  Det er viktig for hytteeierne at denne holdes stengt.  Vi
går ut fra at det ikke er aktuelt å forsyne alle sjåfører med egen nøkkel, og vi forutsetter følgelig at det
monteres en automatisk bom.  Andre løsninger på dette forholdet, som f.eks. å sette opp en manuell bom
nummer to bortenfor bruddet, vil medføre en ulempe for hytteeiere.  Vi tar for gitt at denne etableringen ikke
skal gi negative følger i forbindelse med bruk av vei eller sikkerhet på eiendommene våre.   
 
Grunneier deler våre synspunkter.
 
 
Mvh
 
Ingar Lindheim
 
Leder, Mjåvatn Hytteeierforening    

Nissedal kommune Arkiv:       

Saksmappe:

Sakshandsamar:

Dato:

223

2017/1509-2  

Hildegunn Rønningen

03.11.2017

Saksframlegg

Utval Utvalssak Møtedato
Formannskapet 137/17 23.11.2017

Søknad om tilskot til Skuggenatten Opp 2018

Vedlegg:
1 Søknad om tilskudd

Fakta i saka:
Treungen IL søker om kr. 50.000,- til innkjøp og leige av teknisk utstyr til arrangementet 
Skuggenatten Opp 2. juni 2018. Arrangementet er i år tildelt NM i motbakkeløp.

Vurdering:
Støtte frå Nissedal kommune tidlegare år:
2010, 2011: kr.   5.000,- Skuggenatten Opp
2012: kr. 15.000,- Skuggenatten Opp
2013: kr. 14.000,- Skuggenatten Opp og Telemarks Tøffaste
2014: kr. 21.000,- Skuggenatten Opp og Telemarks Tøffaste
2015: kr. 30.000,- Skuggenatten Opp (NM i motbakke) og Telemarks Tøffaste
2016: kr. 16.000,- Skuggenatten Opp og Telemarks Tøffaste
2017: kr. 20.000,- Skuggenatten Opp og Telemarks Tøffaste (NM i terrengultra)

Treungen Idrettslag ønskjer å utvikle arrangementet "Skuggenatten Opp" , og har for andre 
gong på fire år blitt tildelt NM i motbakkeløp. 

At Treungen IL tenker at arrangementet er både for eliten og den vanlege turgåar er eit stort 
pluss. I tillegg til høgt fokus på folkehelse er Skuggenatten Opp god reklame for Nissedal 
kommune. Arrangementet får brei omtale i både på Facebook, internett-sider og i div. media.
Både i 2016 og 2017 stilte over 200 deltakarar til start i konkurranseklassa til Skuggenatten 
Opp, i tillegg til alle som stilte i trimklassa! Arrangøren ser for seg at det i 2018 vil bli inntil 7-800 
deltakarar totalt.

Næringsfondet har pr. i dag ein saldo på kr. 84.000,-.

Rådmannen si tilråding:
Nissedal kommune ser positivt på søknaden frå Treungen IL og løyver kr. 20.000 til 
arrangementet "Skuggenatten Opp – NM i motbakkeløp 2018".

Ein legg særleg vekt på at løyve vil kunne gje Nissedal kommune profilering og marknadsføring 
som ein friluftsdestinasjon.

Løyvinga vert tatt av næringsfondet, konto 14703-1410-3250, og utbetalt etter mottak av 
dokumenterte utgifter.

Nissedal kommune

Søknad om tilskudd til arrangementet Skuggenatten Opp

NM i motbakkeløp 2.juni 2018.

Treungen IL arrangerer NM i motbakkeløp 2.juni 2018. Det blir eit stort 
idrettsarrangement med inntil 7-800 deltakarar totalt. Nytt neste år er 
storskjerm i målområde på Skuggenatten. Slitasje på frivillige gjer at arrangør 
må kjøpe ei totalpakke vedr. tidtaking, resultatservice etc.

Leige/betjening av storskjerm og tidtaking/resultatservice vil koste kr. 85.000,-.

I budsjettet ligg sum inntekter på kr. 247.000,- med eit overskot på kr. 40.000,-.

Treungen Idrettslag søkjer Nissedal kommune om eit økonomisk tilskudd på 

kr. 50.000,- til:

1. Leige av storskjerm (pris kr. 60.000,-)
2. Kjøp av tidtaking/resultatservice (pris kr. 25.000,-)

Treungen IL ser fram til eit positivt svar på søknaden.

På vegne av Treungen IL

Olav Nilsen

arrangementleiar

Nissedal kommune Arkiv:       

Saksmappe:

Sakshandsamar:

Dato:

223

2017/1501-2  

Hildegunn Rønningen

03.11.2017

Saksframlegg

Utval Utvalssak Møtedato
Formannskapet 138/17 23.11.2017

Søknad om tilskot til VandreTelemark 2018-2020

Vedlegg:
1 Søknad om tilskot - VandreTelemark - heile Telemark 2018-2020

Fakta i saka:
Vandreregionen, som seinare blei kalla VandreTelemark, var eit samarbeidsprosjekt med 
deltaking frå alle Vest-Telemark kommunane, samt Hjartdal og Tinn, i  perioden 2012-2015. 
Prosjektet vart avslutta i 2016 og har dei siste to åra (2016/2017)vore drifta gjennom ei 
mellombels løysning med midlar finansiert frå dei same kommunane. 
Nissedal kommune løyvde kr. 45.000,- pr. år for åra 2012-2015 i KS 74/12, og den same 
summen pr. år for 2016-2017 i KS 45/16.

Etter oppmoding frå deltakande kommunar, reiselivsnæringa og Telemark fylkeskommune vart 
det søkt om midlar til ei vidare utvikling av VandreTelemark i mai 2017. Hovudutval for 
næringsutvikling løyvde kr. 2.200.000,- over ein tre-års periode (2018-2020) til gjennomføring 
av VandreTelemark for heile fylket. For vidare deltaking i prosjektet søker VandreTelemark kvar 
kommune om kr. 25.000,- i årleg tilskot for perioden 2018-2020.

Planlagt vidareutvikling i Vest-Telemark, Hjartdal og Tinn vil i hovudsak gå på 
klyngesamarbeid, guiding, sal, sesongutviding og testmarknadsføring. Nokre av midlane vil og 
disponerast til spesifikk marknadsføring av vandring (nettsider, Facebook og Instagram).

Når det gjeld Vest-Telemark har Kviteseid, Fyresdal og Tokke kommune pr. i dag lagt omsøkte 
midlar inn i budsjetta.

Vurdering:
Undersøkingar viser at det er ein vesentleg markand som etterspør aktiviteten vandring, og at 
denne marknaden aukar frå år til år. Kvart år stig talet på bruken av alle turstigane i 
VandreTelemark. Ved å tilby gode vandraropplevingar vil ein kunne auke straumen av turistar 
til regionen. Samstundes har ein tilbod som kan gje dei turistane som alt er på staden lyst til å 
vere lenger. Nissedal kommune har tre turvegar med i VandreTelemark: Røyrodden, Hægefjell 
og Skuggenatten. Dette er eit direkte resultat av prosjektet. 

Skal ein få utløyst det næringspotensialet som ligg i auka besøkstal gjennom vandring og gode 
vandreopplevingar, er det avgjerande at ein held fram med arbeidet VandreTelemark gjer, 

saman med aktiv marknadsføring av dei gode produkta me har, i samarbeid med Visit 
Telemark. Når ein i tillegg ser at det lokale prosjektet "Topptur Nissedal" har vore ein suksess i 
år med bl.a. stor auke i besøkande på Skuggenatten gjev dette grunn til å satse vidare på 
vandring.

Dei fleste kommunane i Telemark har valt å gå inn med grunnfinansiering i VisitTelemark 
gjennom anbodsrunden som vart gjennomført. Spesifikk marknadsføring ut over grunnpakka, 
slik dette er eit døme på, krev eigen finansiering frå kommunane/destinasjonane.

Alle eigarkommunane i VandreTelemark må bidra om det skal bli noko av dette, og det bør 
vere ein føresetnad for ei løyving frå Nissedal kommune. Stoppar me opp nå, vil mykje av det 
arbeidet som er langt ned i VandreTelemark miste effekt. 

Når det gjeld løyvingar for 2019 og 2020 må det vurderast om dette kan leggjast inn i budsjett, 
evt. om VandreTelemark må søkje for kvart år.

Næringsfondet har pr. i dag ein saldo på kr. 84.000,-.

Rådmannen si tilråding:
Nissedal kommune er positiv til å vidareføre VandreTelemark i 2018-2020. Ein ser det som 
viktig å nytte marknadspotensialet i det som er bygd opp av gode og kvalitetssikra vandreruter i 
regionen.

Nissedal kommunen løyver kr. 25.000,- til VandreTelemark for 2018, under føresetnad av 
tilsvarande løyving frå dei andre deltakarkommunane i Vest-Telemark. 

Løyvninga vil bli tatt frå næringsfondet, konto 14703-1410-3250.

Kviteseid 20.10.17

Søknad om tilskot: VandreTelemark – heile Telemark (2018-2020)

Bakgrunn
Samarbeidsprosjektet VandreTelemark vart avslutta i 2016 og har dei siste to åra vore 
drifta gjennom ei mellombels løysing med  midlartidig finansiering frå kommunane i 
Vest-Telemark, Hjartdal og Tinn (ref. VTR sak 29/2015). 

Etter oppmoding både frå deltakande kommunar, reiselivsnæringa og Telemark 
Fylkeskommune vart det søkt om midlar til ei vidareutvikling av VandreTelemark i mai 
2017. Det vart i Hovudutval for næringsutvikling løyvd kr. 2.200.000,- over ein treårs 
periode (2018-2020) til gjennomføring av VandreTelemark i heile Telemark. Me håpar 
at dei kommunane som til no har vore i førarsetet i denne satsinga og ynskjer å delta i ei 
vidare utvikling. Me søker difor med dette om kr. 25.000,- i årleg tilskot i perioden 
2018-2020.

I høve sakshandsaming gjer me merksam på at fleire av kommunane som har inngått 
Partnarskapsavtale med Telemark Fylkeskommune har eit avsnitt om vidare utvikling 
og satsing på VandreTelemark inne som ein del av avtala.

Disponering av kommunalt tilskot
Midlar som kjem frå dei opphavlege kommunane skal saman med fylkeskommunalt 
tilskot (og andre omsøkte midlar) nyttast til å gjere ei vidareutvikling i desse 
kommunane – som kan ha overføringsverdi til resten av fylket. Dette inneber å arbeide 
med å utvikle vandreprodukta i det opphavlege  VandreTelemark vidare (medan me 
implementerar modellen i resten av Telemark). Det skal settast eit særleg fokus på 
næringsaktørane i Øvre-Telemark slik at ein lokalt kan generere næring på den 
attraksjonskrafta som ligg i dei gode turstigane som er etablert. Då må stigane nyttast 
meir aktivt i alle ledd for å få opp talet gjestedøgn i varme senger, samt generere fleire 
døgn i private hytter. All statistikk syner at attraksjonskrafta er stor. Kvart år stig tal på 
bruk av samtlege stigar i VandreTelemark. Men det må jobbast aktivt for å løyse ut det 
potensialet som ligg i vandretrenda me no er inne i. 

Planlagd vidareutvikling i Vest-Telemark, Hjartdal og Tinn:
Prosjektaktivitet* Skildring
Klyngesamarbeid utvikle kombinasjonsprodukt med opplevingar: vandring i 

kombinasjon med dømesvis museumsbesøk, matopplevingar, 
båttur etc. Utvikle småprodukt/opplevingar som verksemdene 
sjølve kan selgje frå eiga nettside. All erfaring syner så langt at 
ein må arbeide bevisst med dette over tid for at det skal fungere

Guiding Moglegheiter for guida turar på utvalde historiske stigar 
(dømesvis i samarbeid med Vest-Telemark Museum) og lære av 
satsinga som dømesvis er gjort på Sabotørstigen + Vemork.

Sal Fokus på kopling mot turoperatørar, dialog med Color Line 
vedr. skreddarsydd sommartilbod på utvalde destinasjonar

Sesongutviding Fokus på vandring (og potensielle kombinasjonsopplevingar) 
vår og haust 

Testmarknadsføring / 
FoU

korleis kan me bevege VandreTelemark frå å vera ein ”reason 
to stay” til å bli ein ”reason to go” destinasjon for vandring? 
(potensielt samarbeid med Innovasjon Noreg og HSN)

* Utover midlane frå TFK og deltakande kommunar vil det og bli  omsøkt eksterne midlar 
for å gjennomføre prosjektaktivitetane. Innovasjon Noreg, Oslofjordfondet og eventuelt 
Fjellregionsamarbeidet (dersom dette vert vidareført) er aktuelle søkeinstansar.  

For å få til ei så brei og god vidareutvikling i Øvre-Telemark som mogleg, ynskjer me at 
all utvikling framleis skjer i tett samarbeid med representantar frå lokale Visit-
selskap/kommunal representant og lokale verksemder. Det er difor som før rekna inn 
noko eigeninnsats frå kommunane til å delta i prosessane som vert sett i verk., gjerne 
gjennom tiltaksbaserte arbeidsgrupper for å gjennomføre konkrete prosjektaktivitetar. 

VandreTelemark, VisitTelemark og marknadsføring
Dei fleste kommunane i Telemark har valt å gå inn med grunnfinansiering  i 
VisitTelemark gjennom anbodsrunden som no har vore gjennomført. Desse midla  
disponerast av VisitTelemark og vert nytta til å bygge Telemark som generell 
merkevare. Dersom det skal gjerast spesifikk marknadsføring utover dette, vil dette vere 
ei tilleggsteneste som krev ytterlegare finansiering frå kommunane/destinasjonane/ 
verksemdene. 

Nokre av midla deltakande kommunar gjeng inn med i VandreTelemark 2018-2020 vil 
disponerast til å spesifikk marknadsføring av vandring som tema. Dette inneber å 
oppretthalde og vidareutvikle vandrenettsidene (innhaldet er vesentleg forbetra i 2017, 
no er det ynskjeleg med ein ny og meir selgjande lay-out) og oppretthalde aktivitet og 
engasjement på Facebook og Instagram. Det må understrekast at det å marknadsføre 
vandring fungerar særs godt i sosiale mediar, og at det difor er viktig å halde oppe 
trykket i desse kanalane. Anna type marknadsføring, som dømesvis deltaking i 
kampanjar med vandring som tema, skjer i samarbeid med VisitTelemark. Innhald vert 
då utarbeida og koordinert av VandreTelemark. Denne modellen har til orientering vore 
nytta under den mellombelse løysinga me har hatt i perioden 2016 og 2017. 

Er det ynskjeleg med ytterlegare orientering om prosjektet, resultat av satsinga, 
marknadsføring, trendar og utvikling eller anna informasjon er det berre å ta kontakt 
med prosjektleiar. 

Med beste helsing
Lill Susan Rognli Vale
prosjektleiar VandreTelemark

mobil: 99 56 01 17
mail: lill.vale@vtnu.no

Nissedal kommune Arkiv:       

Saksmappe:

Sakshandsamar:

Dato:

N33

2017/675-2  

Kjell Vøllestad

13.11.2017

Saksframlegg

Utval Utvalssak Møtedato
Formannskapet 139/17 23.11.2017

Kommunestyret 14.12.2017

Vurdering av mogelegheit for heilårsdrift av Fjoneferja

Fakta i saka:
I godkjent handlingplan for 2017 vart det etter forslag frå formannskapet lagt inn eit kulepunkt 
om at teknisk eining skal utgreie sak om heilårsdrift av Fjoneferja.
Gjeldane avtale med driftsoperatør seier at ferja skal vere i drift frå  01.05 til 31.12 kvart år etter 
godkjent ruteplan.
For perioden 2016 til 2021 er det avtalt eit kommunalt tilskot til drifta på kr 60.000 pr. år. I tillegg 
dekker kommunen alle større vedlikehaldskostnadar, sertifisering og forsikringar med meir av 
ferja. I eit normal år overstig desse kostnadane driftstilskotet. 
Etter søknad frå driftsoperatøren vart 2017 sesongen starta 1 månad tidlegare enn vanleg mot 
ei auke i driftstilskotet. Dette var ei prøveordning som gjekk utan problem då det ikkje var is på 
Nisser i denne perioden.  

Vurdering:
Drift av ferja dei 4 månadane frå 1.januar til 30.april vil by på både praktiske og økonomiske 
utfordringar. Så lenge det ikkje ligg is av noko omfang så er dette løysbart.
Av trafikksikkerheitsgrunnar vil det vere behov for snømåking og god strøing/salting av 
ferjedekket og i landkøyringsramper. Ved låg vasstand i Nisser, slik det ofte vil vere på 
vårparten, blir rampene brattare og vil gje nokre ekstra utfordringar ved av og påkøyring. 
Båtmotor, wire og løpehjul vil få auka slitasje i kuldeperiodar og gje auke i 
vedlikehaldskostnadane.
Dersom isen på Nisser legg seg i noko omfang er det ikkje mogeleg å oppretthalde ferjedrift 
med dagens ferje. Den er bygd midt på 1970-talet og har eit skrog som ikkje vil tåle 
påkjenningane frå isen. Det er allereie registrert mindre skadar på skrog som skuldast 
belastning ved av og påkøyring. Ei ombygging for å tole iskøyring er ikkje utgreid, men ut i frå 
alder på ferja er det truleg ikkje aktuelt og innkjøp av ny ferje framstår som den beste løysinga. 
Sjølv med ferje bygd for istrafikk vil ising og fastfrysing av wiren gje store driftsutfordringar som 
er vanskeleg å løyse. Kan vise til at det tidlegare før Fjone fekk vegsamband med Treungen 
vart nytta sprengstoff for å halde open råk i isen for å kunne forlenge sesongen for ferjedrifta.
Dei fleste meiner at klimaet er i endring og metrologisk institutt har laga ein rapport der dei 
framskriv endringane og har kome til at ein i neste 30 års periode kan forvente at 
vintersesongen i våre område vil vere frå 1 til 4 månader kortare enn det han har vore tidlegare.

Dersom dette slår til vil det truleg bli meir og meir vanleg at Nisser er isfritt heile vinteren og 
ferjedrifta kan gå utan spesielle problem.

Økonomi:
Statistikk over bruk av ferja viser at det er sommarmånadane som står for det meste at 
billettinntektene og ruteplanen legg opp til fleire turar pr. dag i høgsesongen enn resten av 
driftsperioden.

Driftsoperatøren tenker seg at 6 turar på vekedagar og 2 turar laurdag og søndag vil dekke 
behovet i perioden januar til mai. Driftsoperatør er ansvarleg for sikkerheit ved ferjedrifta og gjer 
merksam på at ved vanskelege ver-tilhøve kan ikkje ferja nyttast. Det gjeld heile året, men er 
truleg meir aktuelt i vintermånadane. Billettinntektene vil vere låge i denne perioden og 
driftsoperatør krev eit driftstilskot på kr 15.000 pr. månad for å drifte ferja når is og vêrtilhøve 
tillet det i perioden 1.jan til 30.april.

Kommunen har økonomiske utfordringar både i 2018 og ut planperioden. Av den grunn vil det 
vere ein høg terskel for å setje i verk nye tiltak. Men då dette tiltaket vert vurdert til å kunne gje 
svært positive effektar, særleg for innbyggarar på Fjone, men og for ferdsel generelt, vert det 
tilrådd å bruke pengar på dette tiltaket. Fjoneferja er viktig for dei som bur på Fjone, men kan 
og sjåast på som ein turistattraksjon. På denne bakgrunn kunne ein vurdert å nytte midlar frå 
eigedomskattepotten for å finansiere utviding av ferjedrifta til heilårsbasis. Ein ville då unngå å 
auke driftsnivået ytterligare. 

På bakgrunn av at driftstilhøva vinterstid er "ukjente" og ein bør trekke erfaringar i høve til 
behovet/bruken av tilbodet før ein tek endeleg stilling til heilårsdrift, vert det vurdert som tenleg 
å ha ei prøveperiode før ein tek endeleg stilling til om ferja skal driftast heile året.     

Rådmannen si tilråding:
Som ei prøveordning for 2018 og 2019 leggast det opp til heilårsdrift av Fjoneferja.
Drifta vil måtte innstillast i periodar der det er is av noko omfang på Nisser.
Tilskot til driftsoperatør aukar frå kr 60.000 til kr 120.000 i dei 2 åra med prøvedrift og 
heilårsdrift av ferja vurderast på nytt etter 2019 sesongen.  Tiltaket vert innarbeidd i budsjettet 
for 2018 og tiltaket finansiert ved å auke bruk av disposisjonsfond med kr 60.000.

Nissedal kommune Arkiv:       

Saksmappe:

Sakshandsamar:

Dato:

270

2017/704-6  

Sverre Sæter

25.10.2017

Saksframlegg

Utval Utvalssak Møtedato
Formannskapet 140/17 23.11.2017

Kommunestyret 14.12.2017

Minneleg avgjerd i sak om innløysing og erstatning for tap av eigedom som følge 
av Nissedal kommune sine disposisjonar

Vedlegg:
1 Vedr. eiendom gnr 45 bnr 146 - Gaukås stasjon 

– (Unnateke off.innsyn, jf. Off.l. §13, Fvl. §13-1).

Fakta i saka:
Denne saka er så langt eg veit den eldste saka kommunen er involvert i som ikkje er avslutta. 
Den nest eldste er frå 2008. Denne byrja i 1997 (!)

Det har i mange år vore ei konflikt mellom IATA og eigarane av naboeigedomen Gaukås 
stasjon. Første skriv er frå 21.11.1997. Klagane gjekk i hovudsak på sjenerande lukt frå 
avfallsanlegget. Luktproblema var av særskilte årsaker verst i periodane 2001 – 2002 og 
2004 – 2005, men i heile perioden 2001 – 2008 så ille for næraste nabo at det var uforeinlege 
med å leve der utan helseproblem.

Det ligg føre ei omfattande korrespondanse mellom partane, og det er tidlegare kome fram til 
avtale og utbetaling av ei ulempeerstatning på kr. 50 000 og rettsforlik på kr. 130 000 for 
verdireduksjon av eigedomen. 

Eigarane såg seg tvungen, av helseårsaker,  til å flytta frå eigedomen i 2006

Partane vart i 2008 i samtalar om at IATA skulle overta eigedomen.

Den 2. august 2008 brann Gaukås stasjon ned til grunnen. Denne hendinga gjorde at partane 
aldri kom fram til ein avtale om at IATA skulle kjøpe Gaukås stasjon.  

I forsikringsoppgjeret etter brannen mottok eigarane av Gaukås stasjon kr. 800 000 i avkorta 
oppgjer. Det vart vurdert som ikkje høveleg å bygge opp nytt hus på Gaukås grunna tilhøva 
med avfallsanlegget. 

I den seinare tid er det er det laga reguleringsplan for Langmoen motorsportssenter. I 
reguleringsvedtaket og brev av den 26.7.2016 vart eigarane av Gaukås stasjon orientert om 

rettsgrunnlaget for krav om erstatning/innløysing i medhald av pbl. § 15-3. Kommunen skriv til 
eigarane i brevet av juli -16:

Eigedomen 45/146 er i dag ei ubygd tomt (ca. 2,7 da) i LNF-areal der det er eit generelt 
byggeforbod. Ein søknad om oppføring av bygg (bustad), treng i så fall dispensasjon frå dette 
forbodet. Støyberekningar i samband med reguleringsplanarbeidet for motorsportssenteret synte 
at eigedomen 45/146 blir liggande innanfor støysoner som er ueigna for fast busetjing. Ein slik 
dispensasjonssøknad vil difor normalt ikkje kunne føre fram. Frå før er det kjent at tomta har hatt 
luktplager frå drifta av avfallsselskapet IATA IKS i området. I tillegg har kommunen her lagt ut eit 
større areal til naturbasert reinseanlegg. Det er difor truleg at desse tiltaka, samla eller kvar for 
seg, også ville ha ført til avslag på ein dispensasjonssøknad om nytt bygg på tomta. I så fall er 
det ikkje bare reguleringsvedtaket for Langmoen motorsportssenter som har øydelagt 
eigedomen 45/146 som byggetomt.

Som er direkte følgje av dette skreiv Johanne Vejrup brev til Nissedal kommune med krav om 
erstatning/innløysing (vedlegg) Denne saka er ei oppfølging av dette kravet.
  

Vurdering:
Rådmannen er av den meining at IATA og Nissedal kommune har mykje å svare for i denne 
saka. Då har eg teke omsyn til styrkehøve mellom privatperson og primærkommune. Det gjer 
vondt å lese historikken for å kunne ta stilling til ei tilråding for korleis partane kan kome fram til 
ei minneleg avslutting av saka.

Det er nærliggande å tenkje at det må vere IATA IKS, som er selskapet til eigarkommunane, 
som er avtalemotpart til eigarane av Gaukås stasjon. Eg meiner likevel at i denne saka, der 
utgangspunktet er krav om innløysing/erstatning i samband med reguleringsplan i området 
(pluss at det er lagt ut areal til naturbasert reinseanlegg) er det rett at det er Nissedal kommune 
som søkjer den minnelege løysinga saman med sine innbyggarar, eigarane av Gaukås stasjon.  

Denne saka kan gripast ann på ulik vis. Johanne Vejrup ber om at vurderingane må ta 
utgangspunkt i at det står eit hus på Gaukås som vart bygd opp att etter brannen, og at det 
ikkje er ein avfallsplass på Langmoen.

Eg skjønar Vejrup sitt utgangspunkt dit hen at då vil alle dei ulempene dei faktisk vart påført 
vere verdisatt og inkludert.

I denne saka ynskjer eg å verne Vejrup ved å la vere å kome detaljert inn på kva luktplagene 
førte til av helseplager. Det er på det reine at familien leid under tilhøva som var på Langmoen i 
åra dei hadde avfallsplassen som næraste nabo. Dersom ein tenkjer som Vejrup, og skal 
freiste kome fram til ein lump sum for innløysing og erstatning som båe partar kan einast om, er 
det ikkje utenkeleg at dei i dag kunne omsett huset sitt på Gaukås opp mot  kr. 1 500 000. 
Dersom det vert teke omsyn til kva som faktisk er utbetalt i forsikringsoppgjeret, vil innløysing 
og erstatning kunne ligge opp mot kr. 700 000.  

Rådmannen si tilråding:
Nissedal kommune søkjer minneleg løysing av langvarig sak med Johanne Vejrup ved å betale 
kr. 500 000 for innløysing av Gaukås stasjon og erstatning for påførte ulemper. 

Nissedal kommune Arkiv:       

Saksmappe:

Sakshandsamar:

Dato:

033

2015/70-103  

Karl Otto Lauvlid

16.11.2017

Saksframlegg

Utval Utvalssak Møtedato
Formannskapet 141/17 23.11.2017

Referat- og drøftingssaker

A) Møtebok 09.11.2017
B) Delegerte vedtak plankontoret 01.11.2017 – 13.11.2017
C) Aktuelt frå rådmannen

Rådmannen si tilråding:

Referat- og drøftingssaker vert teke til vitande.

Delegerte vedtak

Utvalg: 5 - Delegert vedtak interkommunalt plankontor, Dokumentdato: 01.11.2017 - 13.11.2017, Innhold: N *Seleksjon:

14.11.2017Rapport generert:

ePhorte ®

N - 41/130 - Sandtjønnlia 7 - Byggesøknad - Tilbygg fritidsbustad - Godkjent01.11.2017445/17 DSDPLA Birger HeimdalJ10481/2017

N - 38/563 - Felehovet nord 235 - Søknad om ferdigattest - Fritidsbustad - Godkjent01.11.2017446/17 DSDPLA Birger HeimdalJ10488/2017

N - 13/1/54 - Heivegen 610 - Byggesøknad - Tilbygg fritidsbustad - Godkjent02.11.2017447/17 DSDPLA Birger HeimdalJ10524/2017

N - 7/5 og 7/16 - Nissedalsvegen 1180 og 1181 - Byggesøknad - Ny avkøyring - Godkjent02.11.2017448/17 DSDPLA Birger HeimdalJ10537/2017

N - 8/1 - Framnes 52 og 54 - Søknad om ferdigattest - Tomannsbustad - Godkjent07.11.2017449/17 DSDPLA Birger HeimdalJ10595/2017

N - 40/51 - Vedlausfjell tomt F1/40 - Rekvisisjon av oppmålingsforretning - Godkjenning07.11.2017451/17 DSDPLA Bjarne UnderdalJ10636/2017

N - 40/51 - Vedlausfjell tomt F1/35 - Rekvisisjon av oppmålingsforretning - Godkjenning07.11.2017452/17 DSDPLA Bjarne UnderdalJ10637/2017

N - 38/575 - Felehovet nord 128 - Byggesøknad - Fritidsbustad - Godkjent09.11.2017455/17 DSDPLA Birger HeimdalJ10667/2017

N - 36/147- Utsjå 79 - Søknad om ferdigattest - Fritidsbustad - Godkjent13.11.2017456/17 DSDPLA Birger HeimdalJ10787/2017

N - 38/188 - Felehovet sør 184 - Søknad om ferdigattest - Tilbygg fritidsbustad - Godkjent13.11.2017458/17 DSDPLA Birger HeimdalJ10817/2017

